
hald av dagane

Til kommunedirektør, fylkesdirektør, ordførar og fylkesordførar mfl. 
 
14. og 15. november arrangerer KS Vestland årets viktigaste møteplassar i kommunal sektor i vårt fylke: 
Haustkonferanse, konstituerande fylkesmøte og ordførarsamling. Vi ber om at de merker dykk datoane 
og held dei av i dykkar kalendar. Arrangementa finn stad på Scandic Flesland Airport i Bergen. Nærare 
informasjon om program, innleiarar, påmelding osv. kjem i byrjinga av september. 
 
Merk dykk at arrangementa er flytta i tid og at tidlegare kommunikasjon frå oss har hatt andre datoar, 
mellom anna i brev frå oss om val til KS-organ. 
 
14. og 15. november er dei korrekte datoane, og de kan sjå vekk frå anna informasjon.
 



Kva er Haustkonferansen, fylkesmøtet og ordførarsamlinga? Og kven er dei for?

Haustkonferansen er KS sin møteplass for ordførarar, fylkesordførar, kommunedirektørar, fylkesdirektør 
og andre toppleiarar i kommunar og fylkeskommune. Her tek vi opp aktuelle saker for kommunal sektor, 
mellom anna er ofte statsbudsjettet tema. Det er og ein arena for utvikling av kommunesektoren, 
nettverksbygging og ein møteplass der kommunane kan dele og få erfaringar og kunnskap. 
Haustkonferansen vert arrangert  kvar haust, i oktober. 
 
Fylkesmøtet er KS sitt øvste medlemsorgan i fylka. Her møtest politisk valde delegatar frå kvar kommune 
og fylkeskommunen ein gong i året, i februar/mars. I Vestland er det 120 delegatar. Hovudtema er KS’ 
rolle som arbeidsgjevarorganisasjon, og det er fylkesmøtet som gjev KS innspel til årets 
forhandlingsmandat i lønns- og tarifforhandlingar. I år er det valår, og det vert difor arrangert eit 
konstituerande fylkesmøte. På møtet skal det veljast fylkesstyre med leiar, og landstingsdelegatar frå 
Vestland. Konstituerande fylkesmøte vert i 2023 arrangert i tilknyting til Haustkonferansen. 
 
KS arrangerer ordførarsamlingar for ordførarane i fylket. Dette er ein møteplass for å få kunnskap og 
inspirasjon, der ein kan dele erfaringar og få gode innspel rundt utøving av ordførarrolla. Sidan det er 
valår i 2023, ynskjer vi å samle ordførarane så raskt som mogleg for å bli kjende, få kontaktar på tvers av 
kommunar og dele kunnskap og tips om rolla som ordførar. Ordførarsamlinga blir arrangert etter at 
Fylkesmøtet er ferdig den 15. november. 
 
Hald av datoane, meir informasjon om val i KS, program og anna kjem innan kort tid. 

 
Med helsing

Frode Kyrkjebø
Dagleg leiar, Vestland
General manager, Vestland 

Epost   Email:         frode.kyrkjebo@ks.no
Mobil   Cellular:     (+47)  41 45 92 45
http://www.ks.no

KOMMUNESEKTORENS INTERESSE- OG ARBEIDSGIVERORGANISASJON
The Norwegian Association of Local and Regional Authorities

 
 

mailto:frode.kyrkjebo@ks.no
https://eur03.safelinks.protection.outlook.com/?url=http%3A%2F%2Fwww.ks.no%2F&data=05%7C01%7Cpostmottak%40fedje.kommune.no%7C10d04bc871b84862214208db9fd04c6e%7Cf9d6e533ea404f4593e6f28ff10ace53%7C0%7C0%7C638279489204062160%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=VZj61XqfZjpZngspl%2FCtovY2x0u7N0BjB0KroKr%2FL%2F0%3D&reserved=0

